
Пире пӗрлештернӗ пӗр ӗмӗт 

 

Тӑван ҫӗршыва суйламаҫҫӗ –  

Такамшӑн та вӑл пӗрре. 

Тӑван ҫӗршыва пайламаҫҫӗ –  

Вӑл ӗмӗрлӗхех чӗрере. 

 

Эпир – ҫитмӗл ҫич тӗрлӗ халӑх, 

Кашнин хӑйӗн сӑнӗ, йӑли. 

Пӗртанлӑх та туслӑх, тӑванлӑх –  

Ак пирӗншӗн халь чи кирли. 

 

Пире пӗрлештернӗ пӗр ӗмӗт –  

Телейлӗ, хаваслӑ инҫет. 

Ҫак ӗмӗтсен вилӗмсӗр хӗмӗ 

Тӑван ялавра та ҫиҫет. 

 

Ялавӑмӑр, вӗлкӗш, ан усӑн! 

Ҫӗршывӑмӑр, ут малалла! 

Мухтавлӑ та чаплӑ ҫулу сан 

Тата чаплӑрах пулмалла. 

